
XORNADA FORMATIVA DA DXSP

AS INTEGRANTES DA REDE GALEGA
DE PROMOCION DA SAUDE NA
POBOACION XITANA

O 4 de novembro de 2024 celebrouse en Santiago de Compostela unha xornada formativa
clave para a Rede Galega de Promocién da Saiide na Poboacién Xitana (REGAPXI). Esta
reunion, organizada pola Direccién Xeral de Satde Piblica en colaboracién coa Fundacién
Secretariado Xitano, ten como obxectivo formar e preparar a un grupo de sete mulleres de
etnia xitana, seleccionadas como promotoras de sadde nas sdas respectivas dreas sanitarias
galegas.

Este proxecto, impulsado pola Xunta de Galicia, enmdrcase dentro dunha estratexia ampla
para reducir as desigualdades en saldde que afectan & comunidade xitana, abordando
factores que van dende a alimentacion e o exercicio fisico ata a prevencion de condutas
aditivas. A reunion informativa brindou unha introducién detallada sobre estes temas e contou
coa participacién da Subdireccién Xeral de Estilos de Vida Saudables.

Durante o evento, expuxéronse as principadis linas de actuacién do Plan Obesidade Zero en
Galicia e outras estratexias de promocion da salde adaptadas ao contexto da poboacion
xitana. Na formacién aborddronse temas como a importancia dunha alimentacién saudable, a
prevencion do consumo de tabaco, alcol e outras condutas aditivas; asi como a promocién do
benestar emocional e o coidado nas enfermidades crénicas. Ademais, realizouse unha
demostracién do programa "Sanidade Mediaverso’, que utiliza lentes de realidade virtual
como ferramenta innovadora na educacion para a sadde.


https://vida-saudable.sergas.gal/cartafol/Presentacion

O proxecto, cofinanciado con fondos da Unién Europea a través do programa FSE+ Galicia 2021-
2027, representa un investimento significativo de mdis dun millén de euros, distribuidos en catro
anos. As mulleres promotoras, que actian como mediadoras dentro da comunidade, non sé
promoven estilos de vida saudables, sendn que tamén desempenan un papel fundamental na
inclusioén social e na reducidn de barreiras culturais. A formacion inicial recibida é s6 o comezo
dun proceso continuo de capacitacion e apoio para estas mulleres, quen desenvolverdn as
stias habilidades ao longo da implementacion do programai.

Esta rede de promocion da sadde € unha oportunidade Unica para mellorar os indicadores de
salde dentro da comunidade xitana, fomentando a educacidon en saldde e ofrecendo
ferramentas de empoderamento ds participantes para liderar cambios positivos nas suas
comunidades. Co compromiso da Xunta e a colaboracion de entidades sen dnimo de lucro,
Galicia avanza cara a unha sadde madis equitativa e inclusiva para todos.

